
條目： 

地 

 歡喜等十地 

內容： 

地 

歡喜等十地  唐 世主妙嚴品 (5‧25 中)  (晉缺) 

歡喜地乃至究竟無障礙地──「住地無量」  如來出現品 (52‧274 中)   晉 

(35‧625 下)   興顯 (608 下)  

「初發菩提心，乃至灌頂地」  離世間品 (59‧311 中)  

「或復見為初發心乃至一生所繫已灌頂者諸菩薩眾而演說法。或見讚說初地乃至十地

所有功德」   入法界品 (79‧435 下)  

初發心、二地、三地、四地、五地、六地、七地、八地、九地、十地、執金剛神。  

入法界品(67‧364 上—中) 

坐菩薩場、灌頂、法王子、……初發心、信解菩薩  入法界品  (63‧341 下—342

上)  唐昇兜率天宮品 (22‧116 中—下) 

 

出處： 

歡喜等十地  唐 世主妙嚴品 (5‧25 中)  (晉缺) 

※參見《大方廣佛華嚴經》卷 5〈世主妙嚴品 1〉(CBETA, T10, no. 279, p. 25, b3-c19) 

「爾時，雲音淨月菩薩摩訶薩，承佛威力，普觀一切道場眾會海已，即說頌言： 

「神通境界等虛空，  十方眾生靡不見， 

 如昔修行所成地，  摩尼果中咸具說。 

 清淨勤修無量劫，  入於初地極歡喜， 

 出生法界廣大智，  普見十方無量佛。 

 …… 

 法雲廣大第十地，  含藏一切遍虛空， 

 諸佛境界聲中演，  此聲是佛威神力。」 

爾時，善勇猛光幢菩薩摩訶薩，承佛威神，觀察十方，即說頌言： 



「無量眾生處會中，  種種信解心清淨， 

 悉能悟入如來智，  了達一切莊嚴境。 

 …… 

 如來功德不可量，  充滿法界無邊際， 

 及以神通諸境界，  以佛力故能宣說。」 

歡喜地乃至究竟無障礙地──「住地無量」  如來出現品 (52‧274 中) 

※參見《大方廣佛華嚴經》卷 52〈如來出現品 37〉(CBETA, T10, no. 279, p. 274, a24-

c16)： 

「佛子！此大海無量於如來智海無量，百分不及一，千分不及一，乃至優波尼沙陀分

不及其一；但隨眾生心為作譬諭，而佛境界非譬所及。佛子！菩薩摩訶薩應知如來智

海無量，從初發心修一切菩薩行不斷故；應知寶聚無量，一切菩提分法、三寶種不斷

故；應知所住眾生無量，一切學、無學、聲聞、獨覺所受用故；應知住地無量，從初

歡喜地乃至究竟無障礙地諸菩薩所居故。佛子！菩薩摩訶薩為入無量智慧利益一切眾

生故，於如來、應、正等覺境界應如是知。」 

爾時，普賢菩薩摩訶薩欲重明此義而說頌言： 

「如心境界無有量，  諸佛境界亦復然； 

 如心境界從意生，  佛境如是應觀察。 

 …… 

 如來智海亦如是，  一切所有皆無量， 

 有學無學住地人，  悉在其中得饒益。 

「佛子！菩薩摩訶薩應云何知如來、應、正等覺行？佛子！菩薩摩訶薩應知無礙行是

如來行，應知真如行是如來行。佛子！如真如，前際不生，後際不動，現在不起；如

來行亦如是，不生、不動、不起。佛子！如法界，非量、非無量，無形故；如來行亦

如是，非量、非無量，無形故。佛子！譬如鳥飛虛空，經於百年，已經過處、未經過

處皆不可量。何以故？虛空界無邊際故。如來行亦如是，假使有人經百千億那由他劫

分別演說，已說、未說皆不可量。何以故？如來行無邊際故。佛子！如來、應、正等

覺住無礙行，無有住處，而能普為一切眾生示現所行，令其見已，出過一切諸障礙

道。佛子！譬如金翅鳥王，飛行虛空，迴翔不去，以清淨眼觀察海內諸龍宮殿，奮勇

猛力，以左右翅鼓揚海水悉令兩闢，知龍男女命將盡者而搏取之。如來、應、正等覺

金翅鳥王亦復如是，住無礙行，以淨佛眼觀察法界諸宮殿中一切眾生，若曾種善根已

成熟者，如來奮勇猛十力，以止觀兩翅鼓揚生死大愛水海，使其兩闢而撮取之，置佛

法中，令斷一切妄想戲論，安住如來無分別無礙行。佛子！譬如日月，獨無等侶，周

行虛空，利益眾生，不作是念：『我從何來，而至何所。』諸佛如來亦復如是，性本寂

滅，無有分別，示現遊行一切法界，為欲饒益諸眾生故，作諸佛事無有休息，不生如



是戲論分別：『我從彼來，而向彼去。』佛子！菩薩摩訶薩應以如是等無量方便、無量

性相，知見如來、應、正等覺所行之行。」 

晉 (35‧625 下) 

※《大方廣佛華嚴經》卷 35〈寶王如來性起品 32〉(CBETA, T09, no. 278, p. 625, c1-p. 

626, a14)： 

「大勝龍王所住淵池，流入大海，復悉過前。金剛光明龍王所住淵池，流入大海，復

悉過前。如是等廣說，乃至娑伽羅龍王太子所住淵池，流入大海，復悉過前。佛子！

如彼十龍王及八十億龍王，乃至娑伽羅龍王太子，雨大海中及其淵池，皆悉不及娑伽

羅龍王所雨大海；娑伽羅龍王所住淵池，涌出流入大海倍復過前。彼涌流水青瑠璃

色，盈滿大海，涌出有時。是故，海潮常不失時。佛子！如是大海，其水無量、珍寶

無量、眾生無量、大地無量。佛子！於意云何彼大海水為無量不？」 

答言：「實爾。其水深廣，不可為諭。」 

「佛子！如是海水深廣無量，於如來無量智海，百分不及其一，乃至不可為譬；但隨

所應化，為作譬諭。佛子！菩薩摩訶薩知、見如來智海，深廣無量。從初發心乃至不

斷菩薩無量行故，知、見道品寶無量不斷三寶故，知、見無量眾生歡喜長養一切聲

聞、學、無學及緣覺故，知、見大地無量從歡喜地乃至究竟無礙智地故。佛子！是為

菩薩摩訶薩知、見如來、應供、等正覺境界，無量饒益一切眾生無量智慧故。」 

爾時，普賢菩薩欲重明此義，以偈頌曰： 

「離垢淨境界，  無量不可稱， 

 殊勝願力故，  一切無有量。 

 …… 

 聲聞學無學，  辟支佛無量， 

 具修無上道，  故說地無量。」 

興顯 (608 下) 

※《大方廣佛華嚴經》卷 33〈普賢菩薩行品 31〉(CBETA, T09, no. 278, p. 608, c1-p. 

609, a2)。 

「初發菩提心，乃至灌頂地」  離世間品 (59‧311 中) 

※參見《大方廣佛華嚴經》卷 59〈離世間品 38〉(CBETA, T10, no. 279, p. 311, b11-

c14)： 

「佛子！菩薩摩訶薩有十種生。何等為十？所謂：遠離愚癡正念正知生；放大光明網

普照三千大千世界生；住最後有更不受後身生；不生不起生；知三界如幻生；於十方

世界普現身生；證一切智智身生；放一切佛光明普覺悟一切眾生身生；入大智觀察三

昧身生；佛子！菩薩生時，震動一切佛剎，解脫一切眾生，除滅一切惡道，映蔽一切

諸魔，無量菩薩皆來集會。佛子！是為菩薩摩訶薩十種生，為調伏眾生故，如是示



現。 

「佛子！菩薩摩訶薩以十事故，示現微笑心自誓。何等為十？所謂：菩薩摩訶薩念

言：『一切世間沒在欲泥，除我一人無能免濟。』如是知已，熙怡微笑心自誓。復念

言：『一切世間煩惱所盲，唯我今者具足智慧。』如是知已，熙怡微笑心自誓。又念

言：『我今因此假名身故，當得如來充滿三世無上法身。』如是知已，熙怡微笑心自

誓。菩薩爾時，以無障礙眼，遍觀十方所有梵天，乃至一切大自在天，作是念言：『此

等眾生，皆自謂為有大智力。』如是知已，熙怡微笑心自誓。菩薩爾時觀諸眾生，久

種善根，今皆退沒；如是知已，熙怡微笑心自誓。菩薩觀見世間種子，所種雖少，獲

果甚多；如是知已，熙怡微笑心自誓。菩薩觀見一切眾生，蒙佛所教，必得利益；如

是知已，熙怡微笑心自誓。菩薩觀見過去世中同行菩薩，染著餘事，不得佛法廣大功

德；如是知已，熙怡微笑心自誓。菩薩觀見過去世中同共集會諸天人等，至今猶在凡

夫之地，不能捨離，亦不疲厭；如是知已，熙怡微笑心自誓。菩薩爾時，為一切如來

光明所觸，倍加欣慰，熙怡微笑心自誓。是為十。佛子！菩薩為調伏眾生故，如是示

現。」 

「或復見為初發心乃至一生所繫已灌頂者諸菩薩眾而演說法。或見讚說初地乃至十地

所有功德」   入法界品 (79‧435 下) 

※參見《大方廣佛華嚴經》卷 79〈入法界品 39〉(CBETA, T10, no. 279, p. 435, b26-

c16)： 

「或復見為護世天王眾會說法，或復見為忉利天王眾會說法，或復見為焰摩天王眾會

說法，或復見為兜率天王眾會說法，或復見為化樂天王眾會說法，或復見為他化自在

天王眾會說法，或復見為大梵王眾會說法，或復見為龍王眾會說法，或復見為夜叉、

羅剎王眾會說法，或復見為乾闥婆、緊那羅王眾會說法，或復見為阿脩羅、陀那婆王

眾會說法，或復見為迦樓羅、摩睺羅伽王眾會說法，或復見為其餘一切人、非人等眾

會說法，或復見為聲聞眾會說法，或復見為緣覺眾會說法，或復見為初發心乃至一生

所繫已灌頂者諸菩薩眾而演說法。 

或見讚說初地乃至十地所有功德，或見讚說滿足一切諸波羅蜜，或見讚說入諸忍門，

或見讚說諸大三昧門，或見讚說甚深解脫門，或見讚說諸禪三昧神通境界，或見讚說

諸菩薩行，或見讚說諸大誓願，或見與諸同行菩薩讚說世間資生工巧種種方便利眾生

事，或見與諸一生菩薩讚說一切佛灌頂門。」 

初發心、二地、三地、四地、五地、六地、七地、八地、九地、十地、執金剛神。  

入法界品(67‧364 上—中) 

※參見《大方廣佛華嚴經》卷 67〈入法界品 39〉(CBETA, T10, no. 279, p. 364, a26-

b15)： 

「或見處座，初發心諸菩薩所共圍遶；此比丘尼為說法門，名：一切佛願聚。或見處

座，第二地諸菩薩所共圍遶；此比丘尼為說法門，名：離垢輪。或見處座，第三地諸

菩薩所共圍遶；此比丘尼為說法門，名：寂靜莊嚴。或見處座，第四地諸菩薩所共圍



遶；此比丘尼為說法門，名：生一切智境界。或見處座，第五地諸菩薩所共圍遶；此

比丘尼為說法門，名：妙華藏。或見處座，第六地諸菩薩所共圍遶；此比丘尼為說法

門，名：毘盧遮那藏。或見處座，第七地諸菩薩所共圍遶；此比丘尼為說法門，名：

普莊嚴地。或見處座，第八地諸菩薩所共圍遶；此比丘尼為說法門，名：遍法界境界

身。或見處座，第九地諸菩薩所共圍遶；此比丘尼為說法門，名：無所得力莊嚴。或

見處座，第十地諸菩薩所共圍遶；此比丘尼為說法門，名：無礙輪。或見處座，執金

剛神所共圍遶；此比丘尼為說法門，名：金剛智那羅延莊嚴。」 

坐菩薩場、灌頂、法王子、……初發心、信解菩薩  入法界品  (63‧341 下—342

上) 

※參見《大方廣佛華嚴經》卷 63〈入法界品 39〉(CBETA, T10, no. 279, p. 341, c22-p. 

342, a21)： 

「從其頂上，出無數百千億如來身，其身無等，諸相隨好，清淨莊嚴，威光赫奕如真

金山，無量光明普照十方，出妙音聲充滿法界，示現無量大神通力，為一切世間普雨

法雨。所謂：為坐菩提道場諸菩薩，雨普知平等法雨；為灌頂位諸菩薩，雨入普門法

雨；為法王子位諸菩薩，雨普莊嚴法雨；為童子位諸菩薩，雨堅固山法雨；為不退位

諸菩薩，雨海藏法雨；為成就正心位諸菩薩，雨普境界法雨；為方便具足位諸菩薩，

雨自性門法雨；為生貴位諸菩薩，雨隨順世間法雨；為修行位諸菩薩，雨普悲愍法

雨；為新學諸菩薩，雨積集藏法雨；為初發心諸菩薩，雨攝眾生法雨；為信解諸菩

薩，雨無盡境界普現前法雨；為色界諸眾生，雨普門法雨；為諸梵天，雨普藏法雨；

為諸自在天，雨生力法雨；為諸魔眾，雨心幢法雨；為諸化樂天，雨淨念法雨；為諸

兜率天，雨生意法雨；為諸夜摩天，雨歡喜法雨；為諸忉利天，雨疾莊嚴虛空界法

雨；為諸夜叉王，雨歡喜法雨；為諸乾闥婆王，雨金剛輪法雨；為諸阿脩羅王，雨大

境界法雨；為諸迦樓羅王，雨無邊光明法雨；為諸緊那羅王，雨一切世間殊勝智法

雨；為諸人王，雨無樂著法雨；為諸龍王，雨歡喜幢法雨；為諸摩睺羅伽王，雨大休

息法雨；為諸地獄眾生，雨正念莊嚴法雨；為諸畜生，雨智慧藏法雨；為閻羅王界眾

生，雨無畏法雨；為諸厄難處眾生，雨普安慰法雨。悉令得入賢聖眾會。如是所作，

充滿法界。」 

唐昇兜率天宮品 (22‧116 中—下) 

※參見《大方廣佛華嚴經》卷 22〈昇兜率天宮品 23〉(CBETA, T10, no. 279, p. 116, 

b22-p. 117, b18)。 

 

條目： 

 發心等十住 

內容： 

發心等十住 



初發心，住向行，得忍，灌頂，(一生所繫，最後身，坐菩提場)  如來性起品 (51‧

270 中)  

初發心，向行，得忍，得記，一生補處，最後身，坐菩提場。  晉 寶王如來性起品 

(34‧621 上)  

初發心，行成，逮法忍，不廢，一生補處，阿維顏，詣道場。  如來興顯經 (210‧

604 上)  

初發心，久修行，行成滿，得忍，一生繫，灌頂。  離世間品 (59‧315 下—316 上)  

順世間義，菩提行，行成滿，得忍，灌頂，一生繫。  晉 (43‧672 上)  後二作二 

顯心，行道者，行成滿，得忍，一生繫，灌頂。  度世品經 (6‧10‧655 下)二 

五地，六般若，七，八，九一生所繫，十如來。  入法界品 (66‧354 上)  

1.初發心，2.3.勤修行，4.5.具足眾行，6.7.心無退轉，8.住童真地，9.10.受灌頂法。   

入法界品 (74‧402 上—下) (十種受生藏) 

凡夫、信行、法行、八人、須陀洹、斯陀洹、阿那含、阿羅漢、辟支佛、菩薩。  

離世間品 (58‧307 中)  

【按：「如來性起品」疑為「如來出現品」之筆誤】 

 

出處： 

發心等十住 

初發心，住向行，得忍，灌頂，(一生所繫，最後身，坐菩提場)  如來性起品 (51‧

270 中) 

※參見《大方廣佛華嚴經》卷 51〈如來出現品 37〉(CBETA, T10, no. 279, p. 270, b4-

29)： 

「佛子！如來身雲中出如是等無量差別三昧雷聲已，將降法雨，先現瑞相開悟眾生。

所謂：從無障礙大慈悲心，現於如來大智風輪，名：能令一切眾生生不思議歡喜適

悅。此相現已，一切菩薩及諸眾生，身之與心皆得清涼。然後從如來大法身雲、大慈

悲雲、大不思議雲，雨不思議廣大法雨，令一切眾生身心清淨。所謂：為坐菩提場菩

薩雨大法雨，名：法界無差別；為最後身菩薩雨大法雨，名：菩薩遊戲如來祕密教；

為一生所繫菩薩雨大法雨，名：清淨普光明；為灌頂菩薩雨大法雨，名：如來莊嚴具

所莊嚴；為得忍菩薩雨大法雨，名：功德寶智慧華開敷不斷菩薩大悲行；為住向行菩

薩雨大法雨，名：入現前變化甚深門而行菩薩行無休息無疲厭；為初發心菩薩雨大法

雨，名：出生如來大慈悲行救護眾生；為求獨覺乘眾生雨大法雨，名：深知緣起法遠

離二邊得不壞解脫果；為求聲聞乘眾生雨大法雨，名：以大智慧劍斷一切煩惱怨；為

積集善根決定、不決定眾生雨大法雨，名：能令成就種種法門生大歡喜。佛子！諸佛

如來隨眾生心，雨如是等廣大法雨，充滿一切無邊世界。佛子！如來、應、正等覺其



心平等，於法無吝，但以眾生根欲不同，所雨法雨示有差別。是為如來音聲第十相，

諸菩薩摩訶薩應如是知。」 

初發心，向行，得忍，得記，一生補處，最後身，坐菩提場。  晉 寶王如來性起品 

(34‧621 上) 

※參見《大方廣佛華嚴經》卷 34〈寶王如來性起品 32〉(CBETA, T09, no. 278, p. 620, 

c29-p. 621, a23)： 

「佛子！如來、應供、等正覺，於佛身雲，出生無量種種三昧雷聲。出雷聲已，欲說

甘露法時，先現如來大智風輪瑞相，從無障礙大慈悲起，先令一切眾生及諸菩薩，身

心柔軟，皆大歡喜。如來如是以正法雲、大慈悲雲、不可思議雲，令一切眾生，身心

柔軟，然後乃雨不可思議大法雲雨。所謂：為坐道場一切菩薩雨不可壞法界大法雲

雨，為最後身菩薩雨如來密教菩薩娛樂自在大法雲雨，為一生補處菩薩雨清淨普照大

法雲雨，為得記菩薩雨如來莊嚴大法雲雨，為得忍菩薩雨功德寶智華不斷菩薩行大法

雲雨，為向行菩薩雨不退行入化門甚深門無有疲厭大法雲雨，為初發心菩薩雨如來定

行大慈大悲救護眾生大法雲雨，為樂緣覺者雨深知緣起離斷常見無壞解脫果法雲雨，

為求聲聞者雨降伏煩惱怨敵智藏法雲雨，為修習長養善根眾生及決定不決定眾生雨種

種歡喜法門雲雨。 

「佛子！雨如是等十種無量無邊大法雲雨，充滿法界。佛子！如來、應供、等正覺，

其心平等，無有彼此；但以眾生根不同故，如來法雨現有差別。佛子！是為菩薩摩訶

薩第十勝行，知、見如來微妙音聲。」 

初發心，行成，逮法忍，不廢，一生補處，阿維顏，詣道場。  如來興顯經 (210‧

604 上) 

※參見《佛說如來興顯經》卷 2 (CBETA, T10, no. 291, p. 604, a6-26)： 

「若詣佛樹道場之時，為諸菩薩宣大法雨，名法界無所破壞，最究興成阿維顏地；又

名如來祕藏菩薩所樂大法之雨，成諸菩薩一生補處；有大法雨名嚴淨飾，普令群生無

所違失、不廢菩薩。 

「如來之地有大法雨，名曰莊校道自嚴飾合逮法忍，諸菩薩等合集寶慧；有菩薩行名

善化，無所斷截而闡法雨；行成菩薩名無慢門，入深奧門，行不懈厭；又有法雨令初

發菩薩意者遵無上道，名如來行。大慈大哀，將濟群生；興發法雨，化緣覺乘；信樂

中行，為眾現說十二因緣之所。或超有解脫果，名入普至際諸見事，而演法雨、開聲

聞乘，眾生信樂。以聖達刀截割一切塵勞之垢，有智慧劍而布法雨，名欣滅諸害，為

眾邪見不可了者積累德本而雨諸法聞音，斯名十法暢顯法雨，悉得充滿、周於一切。

隨其信樂、應得解脫，如來則為演大法雨，普遍法界，靡所不達。大聖未曾悋惜於

法，從其眾生純熟之行，而因根源精進若干現於法雨，是為，佛子！諸菩薩行第十之

事。」 

初發心，久修行，行成滿，得忍，一生繫，灌頂。  離世間品 (59‧315 下—316 上) 



※參見《大方廣佛華嚴經》卷 59〈離世間品 38〉(CBETA, T10, no. 279, p. 315, c1-p. 

316, b2)： 

「如是諸功德，  汝等應聽受。 

 一身能示現，  無量差別身， 

 無心無境界，  普應一切眾。 

 …… 

 或現初發心，  利益於世間； 

 或現久修行，  廣大無邊際， 

 施戒忍精進，  禪定及智慧， 

 四梵四攝等，  一切最勝法。 

 或現行成滿，  得忍無分別； 

 或現一生繫，  諸佛與灌頂。 

 …… 

 菩薩知眾生，  廣大無有邊； 

 彼一眾生身，  無量因緣起。」 

順世間義，菩提行，行成滿，得忍，灌頂，一生繫。  晉 (43‧672 上)  後二作二 

《大方廣佛華嚴經》卷 43〈離世間品 33〉(CBETA, T09, no. 278, p. 672, a1-27)： 

「或時現眾生，  隨順世間義， 

 或示菩提行，  無量無有邊。 

 布施持淨戒，  忍辱勤精進， 

 定慧四無量，  修行四攝法。 

 或現行成滿，  或得無生忍， 

 或受灌頂記，  或一生補處， 

 或現聲聞乘，  或復現緣覺， 

 無量剎涅槃，  不捨菩薩行。 

 …… 

 充滿無量剎，  不退菩薩行， 

 深入無量劫，  究竟到彼岸。」 

顯心，行道者，行成滿，得忍，一生繫，灌頂。  度世品經 (6‧10‧655 下)二 

※參見《度世品經》卷 6 (CBETA, T10, no. 292, p. 655, c2-p. 656, a28)： 



「以捨眾生身，  欲報所行體， 

 解音無所有，  而暢眾聲教。 

 …… 

 或復現第一，  為眾生顯心； 

 或有行道者，  見無量黎庶。 

 布施、戒、忍辱、精進、禪、智惠， 

 或受梵跡行、  或現上妙行、 

 或有行成滿，  得忍示瞋恚。 

 一及生究竟，  或阿惟顏佛、 

 或顯聲聞像、  或復為緣覺， 

 億載國現滅、  亦復不滅度； 

 …… 

 則以一人身，  執無量變形； 

 亦以一幻術，  常悉周一切。」 

五地，六般若，七，八，九一生所繫，十如來。  入法界品 (66‧354 上) 

※參見《大方廣佛華嚴經》卷 66〈入法界品 39〉(CBETA, T10, no. 279, p. 353, c22-p. 

354, a23)： 

「善財入已，次第觀察。見最下層，施諸飲食。見第二層，施諸寶衣。見第三層，布

施一切寶莊嚴具。見第四層，施諸采女并及一切上妙珍寶。見第五層，乃至五地菩薩

雲集，演說諸法利益世間，成就一切陀羅尼門、諸三昧印、諸三昧行智慧光明。見第

六層，有諸菩薩皆已成就甚深智慧，於諸法性明了通達，成就廣大總持三昧無障礙

門，所行無礙，不住二法，在不可說妙莊嚴道場中而共集會，分別顯示般若波羅蜜

門，所謂：寂靜藏般若波羅蜜門、善分別諸眾生智般若波羅蜜門、不可動轉般若波羅

蜜門、離欲光明般若波羅蜜門、不可降伏藏般若波羅蜜門、照眾生輪般若波羅蜜門、

海藏般若波羅蜜門、普眼捨得般若波羅蜜門、入無盡藏般若波羅蜜門、一切方便海般

若波羅蜜門、入一切世間海般若波羅蜜門、無礙辯才般若波羅蜜門、隨順眾生般若波

羅蜜門、無礙光明般若波羅蜜門、常觀宿緣而布法雲般若波羅蜜門……說如是等百萬

阿僧祇般若波羅蜜門。見第七層，有諸菩薩得如響忍，以方便智分別觀察而得出離，

悉能聞持諸佛正法。見第八層，無量菩薩共集其中，皆得神通無有退墮，能以一音遍

十方剎，其身普現一切道場，盡于法界靡不周遍，普入佛境，普見佛身，普於一切佛

眾會中而為上首演說於法。見第九層，一生所繫諸菩薩眾於中集會。見第十層，一切

如來充滿其中，從初發心，修菩薩行，超出生死，成滿大願及神通力，淨佛國土道場

眾會，轉正法輪，調伏眾生。如是一切，悉使明見。」 



1.初發心，2.3.勤修行，4.5.具足眾行，6.7.心無退轉，8.住童真地，9.10.受灌頂法。   

入法界品 (74‧402 上—下) (十種受生藏) 

※參見《大方廣佛華嚴經》卷 74〈入法界品 39〉(CBETA, T10, no. 279, p. 402, a2-p. 

403, a5)。 

凡夫、信行、法行、八人、須陀洹、斯陀洹、阿那含、阿羅漢、辟支佛、菩薩。  

離世間品 (58‧307 中) 

※參見《大方廣佛華嚴經》卷 58〈離世間品 38〉(CBETA, T10, no. 279, p. 307, b13-

29)： 

「佛子！菩薩摩訶薩有十種明了法。何等為十？所謂：隨順世俗生長善根，是童蒙凡

夫明了法；得無礙不壞信，覺法自性，是隨信行人明了法；勤修習法，隨順法住，是

隨法行人明了法；遠離八邪，向八正道，是第八人明了法；除滅眾結，斷生死漏，見

真實諦，是須陀洹人明了法；觀味是患，知無往來，是斯陀含人明了法；不樂三界，

求盡有漏，於受生法乃至一念不生愛著，是阿那含人明了法；獲六神通，得八解脫，

九定、四辯悉皆成就，是阿羅漢人明了法；性樂觀察一味緣起，心常寂靜，知足少

事，解因自得，悟不由他，成就種種神通智慧，是辟支佛人明了法；智慧廣大，諸根

明利，常樂度脫一切眾生，勤修福智助道之法，如來所有十力、無畏、一切功德具足

圓滿，是菩薩人明了法。是為十。若諸菩薩安住此法，則得如來無上大智明了法。」 

 

條目： 

信解菩薩，發菩提心 

內容： 

信解菩薩，發菩提心。  唐 世界成就品 (7‧38 上—中) 

 

出處： 

※參見《大方廣佛華嚴經》卷 7〈世界成就品 4〉(CBETA, T10, no. 279, p. 38, a24-

b7)： 

爾時，普賢菩薩復告大眾言：「諸佛子！應知世界海有世界海微塵數劫轉變差別。所

謂：法如是故，世界海無量成壞劫轉變；染污眾生住故，世界海成染污劫轉變；修廣

大福眾生住故，世界海成染淨劫轉變；信解菩薩住故，世界海成染淨劫轉變；無量眾

生發菩提心故，世界海純清淨劫轉變；諸菩薩各各遊諸世界故，世界海無邊莊嚴劫轉

變；十方一切世界海諸菩薩雲集故，世界海無量大莊嚴劫轉變；諸佛世尊入涅槃故，

世界海莊嚴滅劫轉變；諸佛出現於世故，一切世界海廣博嚴淨劫轉變；如來神通變化

故，世界海普清淨劫轉變……。如是等，有世界海微塵數。」 

 



條目： 

大迴向經 

內容： 

大迴向經  唐 十迴向品 (23‧125 下) 

 

出處： 

※參見《大方廣佛華嚴經》卷 23〈十迴向品 25〉(CBETA, T10, no. 279, p. 125, c10-

14)： 

「菩薩見已，起大悲心、大饒益心，欲令眾生悉得解脫，以一切善根迴向，以廣大心

迴向，如三世菩薩所修迴向，如大迴向經所說迴向，願諸眾生普得清淨，究竟成就一

切種智。」 

 


